
koetika lamanja, meriam-meriam Rus tiada menembak lagi. Mohamed Ali kwatir, balatentara Rus nanti lari diam-diam, maka ia prenta ampat bataljon barisan snapan dan doea bataljon barisan bashi bozouk, di bawa prentanja Tahir pacha aken menjerang benteng di itoe boekit.

 Doega'annja Mohamed Ali pacha tiada saia. Balatentara Rus di dalem benteng jang memang tiada sebrapa banjak djoemblanja telah bersedia aken lari dari sana.

 Tiba-tiba dari kiri kanan barisan Toerki di bawa prentanja Tahir pacha jang kosen dateng menerdjang masoek, tiada perdoeli oedjan pelor
jang dilepas oleh orang Rus. Semingkin lama balatentara Toerki mendesak semingkin rapet dan achirnja iaorang bisa masoek di itoe benteng, kendati dengen sanget soesa. Iaorang meliat officier-officiernja jang kasi tjonto kegagahan serta ketabahan hati dan lagi dikapalaken oleh satoe generaal begitoe gaga, seperti Tahir pacha jang liada perdoeli pada pelor-pelor moesoenja.

 Soldadoe-soldadoe Rus, didesak oleh moesoe jang lebi besar kawannja dan keliatan begitoe kosen, tiada sanggoep melawan lebi lama dan sigra moendoer. Sabagian di antarannja dapet lolos dari antara barisan Toerki, sabagian lagi telah binasa di dalem berklaian, sedeng salebinja soeda kepaksa aken menjera dan ditawan oleh tentaranja Tahir pacha. Sambil bersoerak ini barisan Toerki soeda toeroenken bendera Rus dari

